
Randi Jacobsen

Klaksvíkar kommuna skal 
hava nýggjan bygnað, hevur 
býráðið samtykt.

Kommunan skal skipast 
í tríggjar deildir, trivnaðar­
deild, vinnu- og mentanar­

deild og tekniska deild. Yvir 
teimum verður kommunu­
stjórin, sum skal virka beint 
undir borgarstjóranum.

Skipanin kemur út gildi á 
nýggjárinum.

Gunvá við Keldu, borgar­
stjóri viðgongur, at tað kann 

tykjast løgið at gera so um­
fatandi broytingar, sum 
settar verða í gildi stutt eftir 
kommunuvalið. Hinvegin 
hevur býráðið arbeitt í eitt ár 
við ætlanini, og borgarstjór­
in heldur tað vera rættast, at 
eitt sitandi býráðið ger eitt 

slíkt arbeiði og ikki eitt nýtt 
býráð, sum beint eftir valið 
hevur so nógv at seta seg 
inn í.

Haraftrat leggur hon dent 
á, at alt býráðið hevur arbeitt 
saman við umsitingini um 
hetta málið.

Gunvá við Keldu sigur, at 
ongar ætlanir eru um at siga 
fólki upp.

Tað hevur ljóðað, at 
verandi leiðarar í kommunu­

ni skulu niður í tign, og onnur 
fólk setast í leiðarastørvini.

- Hatta geri eg ongar við­
merkingar til, tí eingin av­
gerð er enn tikin um, hvørji 
fólk skulu verða deildarleið­
arar. Støða er ikki tikin til, 
annaðhvørt at verandi leið­
ara halda fram sum leiðarar 
ella ei. Tað vita vit ikki fyrr 
enn um tvær ella tríggjar 
vikur, sigur Gunvá við Keldu.

Mett verður leysliga, at 

broytingarnar fara at kosta 
kommununi hálva aðra mió. 
krónur.

Hóast alt býráðið hevur 
arbeitt við ætlanini, er Stei­
nbjørn O. Jacobsen, 2. Vara­
borgarstjóri ikki so fegin um 
ætlanini. At alt býráðið hev­
ur arbeitt við málinum, er 
ikki tað sama sum, at býráðið 
er samt, sigur hann.

Randi Jacobsen

Tað tekur sína tíð hjá 
Fiskimálaráðnum at av­
greiða málið um festið í 
Fámará.

Partar í málinum hava 
togast aftur og fram um 
eitt nú mannagongdina 
hjá seljaranum, og partar­
nir høvdu møguleikan at 
koma við viðmerkingum.

Freistin at koma við 
viðmerkingum varð tvær 
ferðir longd, til 7. septem­
ber, og nú er aftur høvi at 

gera viðmerkingar til tey 
sjónarmiðini. Tann freist­
in er sett til 24. september.

Búnaðarstovan av­
gjørdi, at Árni Brattaberg 
skuldi kunna keypið fest­
ið, tí í krónum var boð 
hansara størst.

Men Johan Dalsgaard 
og sakførari hansara kær­
du avgerðina, handilin 
varð steðgaður, og málið 
var flutt til Fiskimála­
ráðið. Teir hildu ikki Bún­
aðarstovuna hava valt 
best egnaða festara.

Um tvær ella tríggjar vikur veit Klaksvíkar 
býráð, um verandi leiðarar í kommununi 
halda fram, ella nýggj fólk verða sett

Nýtt um­
far við 
viðmerk­
ingum
Í fyrsta lagi seinast í mánaðinum 
tekur Fiskimálaráðið avgerð um, 
hvør skal hava festið í Fámará

Týsdagin letur nýggja 
felagið, Fuglafjarðar Ellis­
akfør, upp í gamla timbur­
handlinum í Fuglafirði

Fuglfirðingar við áhuga 
fyri gomlum akførum hava 
nú stovnað sítt egna felag. 
Felagið eitur Fuglafjarðar 
Ellisakfør, og varð stovnað 

11. februar 2012. Formaður 
í felagnum er Jim á Horni. 

Síðan felagið varð 
stovnað, hava limirnir ar­
beitt við at fáa hølið og at 
seta tað í stand. Teir eru 
slopnir inn í gamla timb­
urhandilin beint við Ribar­
hús, ið hýsir gallaríi, heima­

virki og bátasavni. Plássið 
er sera væl egnað til tílíkt 
mentanartiltak.

Størsta arbeiðið hevur 
verið at rudda og klæða 
høllina innan. Køkur, wc 
og gott felagshøli er eisini 
í høllini. Umframt gamlar 
bilar, knallertir og motor­

súkklir verður bæði fram­
sýning hjá Dugna og máln­
ingaframsýning í hølunum.

Latið verður upp týs­
dagin 18. september, og síð­
an verður opið hvønn dag í 
mentanarvikuni.

Felag fyri 
ellisakfør í Fuglafirði

Kasta vinnu og mentan saman

Millum bilarnar í felagshølunum eru ein Mazda 
929 Hardtop og ein Volvo Amazon. Eisini er 

ein Toyota Land Cruiser brandbilur


